
Erdogani dhe
Kilicdaroglu shkojnë

në balotazh FAQE 2

KOMUNAT I BËJNË SHTATË KËRKESA
KURTIT, PRESIN REAGIM TË SHPEJTË

SHQIPËRIA BËHET ROZË, 
PS-ja FITON ZGJEDHJET 

PËRBALLË OPOZITËS

Partia Socialiste (PS) e Edi Ramës ka
“poshtëruar” koalicionin “Bashkë
Ftojmë” të kryesuar nga Sali Berisha
dhe Ilir Meta, duke shënuar fitore të
thellë në zgjedhjet lokale në Shqipëri.

Sipas rezultateve, PS-ja pritet t’i
udhëheqë 54 bashki, ndërsa
koalicioni i Berishës dhe Metës vetëm
gashtë sosh. Kandidatët e partisë së
Ramës kanë fituar edhe në bastionet

tradicionale të demokratëve. Një prej
tyre është Shkodra. Berisha dhe Meta
i kanë humbur zgjedhjet edhe në
vendlindjet e tyre, në Tropojë dhe në
Skrapar 

FAQE 4-5

PARTIA SOCIALISTE SHËNON FITORE TË THELLË NË ZGJEDHJET LOKALE NË SHQIPËRI

Kryetari i Asociacionit të Komunave
të Kosovës, Agim Aliu, ka kërkuar
vëmendje më të madhe të qeverisë
Kurti në raport me kërkesat që kanë
komunat. Aliu ia ka lexuar të hënën
kryeministrit Kurti shtatë kërkesat

që kanë parashtruar komunat për
qeverinë. Ai ka theksuar se këto
kërkesa vazhdimisht ia kanë
adresuar qeverisë, por deri më sot
nuk kanë marrë përgjigje për 
zgjidhjen e tyre FAQE 3

ANKARA, 15 MAJ - Presidenti turk
Rexhep Tajip Erdogan, i cili e ka
udhëhequr Turqinë për 20 vjet, do
të përballet në raundin e
balotazhit me kundërkandidatin e
tij opozitar, Kemal Kilicdaroglu.
Votimet për zgjedhjet
presidenciale do të mbahen më 28
maj, pasi në raundin e parë asnjëri
nga kandidatët nuk fitoi mbi 50
për qind të votave. 
Sipas Këshillit Suprem Zgjedhor,
Erdogani në raundin e parë të
zgjedhjeve fitoi 49.51 për qind të
votave, ndërkaq Kilicdaroglu 44.88
për qind.
Raundi i balotazhit do të
përcaktojë nëse shteti i Turqisë,
aleat i NATO-s, mbetet nën
kontrollin e Erdoganit ose rifillon
një rrugëtim më demokratik, të
premtuar nga lideri i opozitës,
Kemal Kilicdaroglu.
Para publikimit të rezultateve nga
autoritetet zgjedhore, Erdogani iu
drejtua mbështetësve të tij në
Ankara. Ai tha ende mund të
fitonte, porse do ta respektonte
vendimin e qytetarëve nëse gara
shkon drejt një balotazhi pas dy

javësh. “Ne ende nuk e dimë nëse
zgjedhjet përfunduan në raundin
e parë... Nëse kombi ynë ka
zgjedhur për një rund të dytë, kjo
është e mirëpritur", tha Erdogani
në mëngjesin e së hënës, duke
vënë në dukje se është duke
vazhduar numërimi edhe i votave
të qytetarëve turq që jetojnë jashtë
vendit. 
Ai mblodhi 60 për qind të votave të
diasporës në vitin 2018.
Turqia më 14 maj mbajti zgjedhjet
presidenciale dhe parlamentare.
Këto zgjedhje u përqendruan
kryesisht në çështjet e brendshme
si ekonomia, të drejtat civile dhe
tërmeti i muajit shkurt që la të
vdekur më shumë se 50 000
njerëz. "Ne do të fitojmë
absolutisht raundin e dytë dhe do
të sjellim demokracinë", tha
Kilicdaroglu, 74 vjeç, kandidat i një
aleance prej gjashtë partish, duke
argumentuar se Erdogani kishte
humbur besimin e një kombi që
tani kërkon ndryshim. 
Më shumë se 64 milionë njerëz,
përfshirë votuesit jashtë shtetit,
kishin të drejtë vote në zgjedhjet e

14 majit dhe gati 89 për qind e tyre
votuan.
Pjesëmarrja e votuesve në Turqi
është tradicionalisht e madhe
pavarësisht se qeveria ka shtypur
lirinë e shprehjes dhe tubimet

përgjatë viteve, posaçërisht që nga
një përpjekje për grusht-shtet në
vitin 2016.
Në nivel ndërkombëtar, këto
zgjedhje u panë si një test i aftësisë
së një opozite të bashkuar për të

larguar një lider që ka
përqendruar pothuajse të gjitha
fuqitë shtetërore në duart e tij dhe
ka punuar për të ushtuar më
shumë ndikim në skenën
ndërkombëtare.

Erdogani dhe Kilicdaroglu shkojnë në balotazh

Paris, 15 maj - Franca premtoi
ndihmë ushtarake shtesë për
Ukrainën të dielën, duke përfshirë
tanke, automjete të blinduara,
trajnime për ushtarët dhe ndihma
të tjera, në kohën kur ushtria
ukrainase po përgatitet për një
kundërsulm ndaj forcave ruse. Ky
lajm u dha pas bisedimeve të
paparalajmëruara në Paris
ndërmjet dy liderëve. 
Volodymyr Zelensky i Ukrainës
dhe Emmanuel Macroni i Francës
zhvilluan një takim përreth tri orë
në Pallatin presidencial francez
Elysee - një takim që u mbajt i
fshehtë deri pak para mbërritjes
së liderit ukrainas në Paris nga
Gjermania, me një avion të

qeverisë franceze.
Ndihma ushtarake për Ukrainën
ishte një nga pikat kryesore të
agjendës së takimit ndërmjet
liderëve.
Zyra e Macronit tha se Franca do
ta furnizojë Ukrainën me dhjetëra
tanke të lehta dhe automjete të
blinduara “në javët në vijim”, pa
dhënë numra specifikë.
Gjithashtu, u premtuan më
shumë sisteme të mbrojtjes
ajrore, por përsëri detajet nuk u
bënë publike.
Franca synon të trajnojë rreth 2
000 ushtarë ukrainas në Francë
këtë vit dhe gati 4 000 të tjerë në
Poloni si pjesë e një përpjekjeje
më të gjerë evropiane për t’i

dhënë ndihmë Ukrainës, tha zyra
e Macronit.
Në një deklaratë, Franca e
përshkroi mbështetjen e saj për
pavarësinë, sovranitetin dhe
integritetin territorial të Ukrainës
si “të palëkundur” dhe premtoi se
ndihma e saj politike, ekonomike,
humanitare dhe ushtarake do të
vazhdojë “për aq kohë sa të jetë e
nevojshme”. 
Në një postim në “Twitter”, pas
mbërritjes së tij, Zelensky tha: “Me
çdo vizitë, aftësitë mbrojtëse dhe
sulmuese të Ukrainës po
zgjerohen. Lidhjet me Evropën po
forcohen dhe presioni ndaj Rusisë
po rritet”.
Franca e ka furnizuar Ukrainën

me një sërë armatimesh, duke
përfshirë sisteme të mbrojtjes

ajrore, tanke të lehta, armë të
tjera, pajisje dhe karburante.

Franca premton më shumë ndihmë 
ushtarake për Ukrainën

Zelensky takon
edhe kryeministrin

britanik
Presidenti ukrainas Volodymyr Zelensky, pas vizitës në Francë, ka
mbërritur në Britaninë e Madhe për t’u takuar me kryeministrin
britanik Rishi Sunak. “Gëzohem që takova sërish kryeministrin e
Mbretërisë së Bashkuar, Rishi Sunak. Ne vazhdojmë të punojmë
për fitoren e Ukrainës”, ka shkruar Zelensky në “Facebook”.

Mal QORRAJ

PRISHTINË, 15 MAJ - Kryeministri
Albin Kurti ka mbajtur të hënën
një takim koordinues ndërmjet
anëtarëve të kabinetit qeverisës
dhe kryetarëve të komunave me
qëllim të thellimit të
bashkëpunimit dhe zgjerimit të
mëtutjeshëm të komunikimit
ndërmjet nivelit qendror dhe atij
lokal. 
Kurti ka thënë se takimet
koordinuese në mes të nivelit
qendror dhe atij lokal janë takimet
ku ka më së shumti përfaqësues të
qytetarëve, rrjedhimisht edhe
temat të cilat trajtohen janë më të
dobishmet dhe kanë fokus
përmirësimin e jetës së qytetarëve
tanë. 
Kryeministri në këtë takim
kryetarëve të komunave u foli
edhe për organizimin e Lojërave
Mesdhetare 2030. “Krahas
bashkëpunimit në fushën e
mjedisit, në kuadër të ‘Kartës së
Komunës së Gjelbër dhe të

Qëndrueshme’ dhe atë të
efiçiencës së energjisë, në kuadër
të pakos 75-milionëshe për
përballje me krizën energjetike,
më lejoni të theksoj se është lajm i
mirë për të gjithë kandidimi i
vendit tonë për organizimin e
Lojërave Mesdhetare 2030. Një
ngjarje e tillë, përveçse mundësi e
mirë për ta përmirësuar
infrastrukturën publike, paraqet
një platformë ideale për afirmim
të shtetit tonë në arenën
ndërkombëtare. Për këtë arsye,
Lojërat Mesdhetare nuk janë
vetëm një projekt i sektorit të
sportit. Ato duhet të shikohen si
projekt zhvillimor shtetëror dhe
mobilitet për rininë tonë”, është
shprehur ai, duke shtuar se
koncepti i organizimit të këtyre
lojërave në Kosovë parasheh
shtrirjen e organizimit në tërë
territorin e Kosovës, duke
përfshirë investimin dhe
mobilizimin në shumë komuna,
me theks të veçantë në shtatë
komunat më të mëdha në vend.
“Ditët në vazhdim ekipi

koordinues i kandidaturës së
Kosovës do t’ju kontaktoj dhe do
t’ju informojë më shumë për
konceptin dhe për detajet e tjera të
ndërlidhura me projektin”, ka
deklaruar Kurti. 
Ai ka theksuar se herën e fundit u
takuan për të diskutuar një temë
specifike, atë të energjisë së
ripërtërishme ndërsa, sipas tij, në
këtë takim nga Asociacioni i
Komunave janë listuar disa tema,
të cilat janë me rëndësi për nivelin
lokal, që nga tatimi në pronë,
pronat e administruara nga
Agjencia Kosovare e Privatizimit
dhe Agjencia e Pyjeve e deri te
buxheti i komunave dhe
procedurat e rekrutimit në
shërbimin publik. “Për të gjitha
këto, natyrisht edhe për tema të
tjera të ngjashme, unë jam këtu
sot bashkë me ministrin e
Administrimit të Pushtetit Lokal,
Elbert Krasniqin, ministrin e
Financave, Punës dhe Transfereve,
Hekuran Murati, ministren e
Arsimit, Shkencës, Teknologjisë
dhe Inovacionit, Arbërie Nagavci,
ministrin e Bujqësisë, Pylltarisë
dhe Zhvillimit Rural, Faton Peci,
dhe zëvendësministrin e Punëve
të Brendshme, Bardhyl Dobra, që
të bashkëbisedojmë dhe të
diskutojmë drejt zgjidhjeve”, ka
thënë Kurti.
Kryeministri bëri me dije se para
tre javëve Komisioni i Granteve ka
mbajtur një takim të rëndësishëm,

në të cilin është miratuar ndarja e
granteve për komuna për
periudhën 2024-2026. “Buxheti i
përgjithshëm komunal për vitin e
ardhshëm arrin vlerën prej 742
milionë eurosh, që i bie gati 200
milionë euro më shumë buxhet
për komuna gjatë kësaj qeverisjeje
sesa asaj të mëparshme. Që do të
thotë se qeverisja lokale e ka
vëmendjen e nivelit qendror, por
edhe financat që presin të
konkretizohen përmes një
bashkëpunimi mes të gjithë neve”,
ka thënë kryeministri Kurti.
Ndërkaq kryetari i Asociacionit të
Komunave të Kosovës, Agim Aliu,
ka thënë se komunat përmes
asociacionit kanë shprehur
vazhdueshëm shqetësimet e tyre,
duke i paraqitur në formë zyrtare,
me shkresa e rekomandime
konkrete, për të cilat kanë marrë
zotimet se do të marrin përgjigje
adekuate, por që deri më tani nuk
kanë regjistruar ndonjë sukses
domethënës. Po sipas Aliut,
problemet janë aty, të pazgjidhura
dhe të tilla do të mbesin pa
mbështetjen e qeverisë. “Nga
takimi që patëm këto ditë me
kryetarët e komunave, më lejoni,
të nderuar të pranishëm, t’ju vë në
dijeni se dolën këto qëndrime e
këto kërkesa parashtruar për
qeverinë si:  1. Kundërshtimi për
bartjen e përgjegjësisë së faljes së
Tatimit në Pronë te komunat,
sepse kjo cenon të hyrat vetjake

nga të cilat varen në masë të
madhe projektet kapitale në
komuna; 2. Urgjentisht të barten
mjetet e të hyrave vetjake në
komuna, për momentin të
pezulluara; 3. Të themelohet
Granti IV që do të krijojë barazi
financiare për komunat e Kosovës;
4. Kërkojmë përshpejtimin e
nxjerrjes së akteve nënligjore (në
bazë të Ligjit të ri për Zyrtarët
Publikë) që rregullojnë procedurat
e rekrutimit në komuna, me theks
lejimin e listës pritëse në arsim
dhe shëndetësisë; 5. Komunave
t’u kthehen pronat nga AKP-ja,
prona këto që janë përcaktuar dhe
të shpallura nga komunat për
interes publik e për të cilat
komunat i kanë nisur procedurat
e projekteve dhe kanë njoftuar me
shkrim nivelin qendror; 6. Të
krijohen mekanizma ligjorë për
bartjen e pronave të menaxhuara
nga Agjencia e Pyjeve për zhvillim
të projekteve si dhe në raste të tjera
të ketë shmangie të procedurave
burokratike për dhënien e lejeve
për zhvillim të projekteve
komunale; 7. Të mos lejohet që
Zonat Ekonomike në komuna të
kalojnë në përgjegjësi të nivelit
qendror, por të vazhdojnë të
administrohen nga komunat”, ka
thënë Aliu, duke shtuar se këto
janë çështje të natyrës më
urgjente, të cilave bashkërisht
presin t’u jepet drejtim nga
qeveria.

Komunat i bëjnë shtatë kërkesa Kurtit, 
presin reagim të shpejtë

Kryetari i Asociacionit të Komunave të Kosovës,
Agim Aliu, ka kërkuar vëmendje më të madhe të
qeverisë Kurti në raport me kërkesat që kanë
komunat. Aliu ia ka lexuar të hënën kryeministrit
Kurti shtatë kërkesat që kanë parashtruar komunat
për qeverinë. Ai ka theksuar se këto kërkesa në
vazhdimësi ia kanë adresuar qeverisë, por deri më
sot nuk kanë marrë përgjigje për zgjidhjen e tyre

KRYEMINISTRI ALBIN KURTI ME DISA MINISTRA KA MBAJTUR TAKIM ME KRYETARËT E KOMUNAVE 

Lirim GECI

TIRANË, 15 MAJ - Në Shqipëri Partia
Socialiste është duke shkuar drejt
një fitore shumë të thellë në të
gjithë vendin. Ndonëse numërimi
nuk ka përfunduar ende në 11
bashki të vendit, socialistët pritet
ta marrin kontrollin e 54 qyteteve
shqiptare, kundrejt vetëm gjashtë
të fituara nga koalicioni “Bashkë
Fitojmë”, i përbërë nga
demokratët e drejtuar nga ish-
kryeministri Sali Berisha, Partia e
Lirisë e Ilir Metës dhe Partia

Bashkimi për të Drejtat e Njeriut
dhe Demokristianët. 
Sipas rezultateve nga numri i
votave në 50 bashki, PS-ja ka
fituar 43 nga 61 sosh. Kandidatët
për kryetarë ta bashkive të
drejtuar nga Edi Rama deri më
tani kanë triumfuar në Kamëz,
Vorë, Elbasan, Pustec, Kolonjë,
Librazhd, Dropull, Tropojë,
Roskovec, Libohovë, Rrogozhinë,
Këlcyrë, Gramsh, Belsh, Përmet,
Delvinë, Selenicë, Tepelenë,
Peqin, Poliçan, Devoll, Lushnjë,
Bulqizë, Mat, Klos, Korçë, Kuçovë,
Sarandë, Dibër, Skrapar, Cërrik,

Patos, Prrenjas, Berat, Vau i Dejës,
Mallakastër, Vlorë, Konispol,
Maliq, Lezhë, Dimal, Mallakastër
dhe Divjakë.
Po ashtu, kandidati i socialistëve
për kryetar të Shkodrës, Benet
Beci, pothuajse ka arritur ta
mposhtë me një diferencë të
madhe të votave kundërkadidatin
e “Bashkë Fitojmë”, Bardh
Spahinë, duke shënuar fitore
historike në këtë bashki, e cila
ishte bastion i demokratëve. 
Ndërsa koalicioni “Bashkë
Fitojmë” ka triumfuar në Has,
Mirditë, Pukë, Fushë-Arrëz,

Memaliaj dhe në Himarë. Bashkia
e Himarës është kthyer në një
pikë të nxehtë pas arrestimit të
kandidatit opozitar Fredi Beleri
nën akuzat e shitblerjes së votës.
Beleri rezulton të jetë fitues me
një diferencë të vogël të votave
kundrejt kundërkandidatit
socialist.
Socialistët, po ashtu, kanë shtrirë
influencën e tyre edhe në shumë
zona të tjera të vendit që, po
ashtu, kanë qenë të kontrolluara
kryesisht nga e djathta. E vetmja
bashki që nuk është fituar as nga e
majta as nga e djathta është ajo e
Finiqit, ku socialistët nuk kanë
konkurruar, duke i lënë fushë të
lirë përfaqësuesit të Partisë Mega,
e cila mbështet kryesisht nga
minoriteti grek.
Në Tiranë, kryetari aktual, Erion
Veliaj, është duke kryesuar me
mbi 40 mijë vota diferencë nga
kandidati i koalicionit “Bashkë
Fitojmë”, Belind Këlliçi. Në

Durrës, një qytet ku parashikohej
garë e ngushtë, kandidatja
socialiste Emiriana Sako është
duke udhëhequr me më shumë
se 55 për qind të votave, ose me
një diferencë mbi 7 mijë vota ndaj
kandidatit të opozitës, Igli Cara.
Në lidhje me rezultatet e
zgjedhjeve kanë reaguar liderët
kryesorë të partive politike
shqiptare. Lideri i PS-së, Edi
Rama, ka vlerësuar lart punën e
palodhshme të socialistëve për
rezultatin e thellë të këtyre
zgjedhjeve kundrejt opozitës.
“Superskuadra që organizon
sondazhet, studion shifrat,
analizon trendët e pjesëmarrjes,
ndjek të dhënat e terrenit në kohë
reale dhe projekton rezultatet me
përafërsi mbresëlënëse në bazë
algoritmesh shkencore. Ndërsa të
tjerët paralajmërojnë fitoret
nëpër tribuna duke parë
filxhanin e dëshirave të tyre dhe
pastaj kur dalin rezultatet nga

Shqipëria bëhet rozë, PS-ja fiton
zgjedhjet përballë opozitës

Partia Socialiste (PS) e Edi Ramës ka “poshtëruar” koalicionin “Bashkë
Ftojmë” të kryesuar nga Sali Berisha dhe Ilir Meta, duke shënuar fitore të
thellë në zgjedhjet lokale në Shqipëri. Sipas rezultateve, PS-ja pritet t’i
udhëheqë 54 bashki, ndërsa koalicioni i Berishës dhe Metës vetëm gashtë
sosh. Kandidatët e partisë së Ramës kanë fituar edhe në bastionet tradicionale
të demokratëve. Një prej tyre është Shkodra. Madje Berisha dhe Meta i kanë
humbur zgjedhjet edhe në vendlindjet e tyre, në Tropojë dhe Skrapar

PARTIA SOCIALISTE SHËNON FITORE TË THELLË NË ZGJEDHJET LOKALE NË SHQIPËRI

kutitë, vazhdojnë filxhanosen
nëpër ekrane me dëshpërimin e
avazit bajat të regjimit, që u
grabiti befasisht fitoren
imagjinare me kthetrat e krimit”,
ka thënë Rama.

Opozita e zhgënjyer me
zgjedhjet në Shqipëri

Pas këtij rezultati, udhëheqësi i
koalicionit “Bashkë Fitojmë”, Sali
Berisha, të hënën ka dhënë një
deklaratë për medie. Ai është
shprehur i zhgënjyes me situatën
zgjedhore, duke hedhur akuza në
drejtim të qeverisë për
korrupsion dhe blerje votash.
“Kjo është një ditë e vështirë, e
rëndë për liritë dhe të drejtat e
qytetarëve shqiptarë. Është një
moment agonie për vlerat
demokratike në vend. Unë jam
këtu për të dënuar me forcën më
të madhe këtë farsë elektorale e
karakterizuar nga alfa dhe omega
e krimit elektoral dhe ordiner.
Jam këtu për t’u bërë thirrje të

gjithë përfaqësuesve të opozitës
në komisionet e numërimit ta
vazhdojnë detyrën me
përkushtim pasi është në
parimin dhe qëllimin tonë të
bëjmë gjithçka për mbrojtjen e
votës së qytetarëve shqiptarë”, ka
thënë Berisha. 
Ndërsa kryetari i Partisë së Lirisë,
Ilir Meta, i cili ishte pjesë e
koalicionit “Bashkë Fitojmë”, ka
thënë se e zgjedhjet 14 majit janë
asgjësuar. “Zgjedhjet vendore të
14 majit në Shqipëri u asgjësuan
që pa filluar. Duke mos e
regjistruar opozitën në mënyrë të
paligjshme, duke hequr
komisionarët dhe numëruesit e
opozitës. Duke përdorur
tatimorët për presion ndaj çdo
biznesi, duke kërcënuar votuesit
e opozitës me gojën e
kryeministrit, për pasojat që do
të kishin nëse votonin për
opozitën. Por zgjedhjet u
asgjësuan edhe në ditën e
zgjedhjeve, me zhbërjen e
elementit themelor të sigurisë në
zgjedhje, që ishte identifikimi

elektronik i zgjedhësve, duke i
kthyer qendrat e votimit në
vende ku u dhunua hapur ligji
dhe ku u ushtrua presion i
pashembullt duke u mbushur
me qindra drejtorë ministrish,
sekretarë të përgjithshëm,

drejtorë bashkie, administratorë
komunash e nëpunës gjithfarësh,
përfshirë dhe policë e banditë”,
ka shkruar Meta në “Facebook”. 
Meta ka thënë se populli shqiptar
është më i madh se qeveria
Rama. “Populli shqiptar është

shumë më i madh sesa
narkoqeveria, dhe demokracia
dhe ndryshimi që ai meriton,
është i pashmangshëm. Asnjë
narkozgjedhje nuk mund ta
mbajë peng lirinë dhe të ardhmen
e shqiptarëve”, ka shkruar Meta.

Abdixhiku vazhdon vizitat 
nëpër biznese: Duhet t’i promovojmë 

dhe fuqizojmë bizneset e vogla 
PRISHTINË, 15 MAJ - Kryetari i
Lidhjes Demokratike të Kosovës
(LDK), Lumir Abdixhiku, ka
vazhduar vizitat nëpër bizneset
në vend. Ai të hënën e ka vizituar
“Farm Market”, i cili ofron
produkte ushqimore të
kultivuara nga familjet dhe
bizneset e vogla vendore. “Sot
vizitova ‘Farm Market’, një thesar
i veçantë. I drejtuar nga Yllka dhe

Sokoli, një çift i përkushtuar që
mishëron vetë shpirtin
sipërmarrës në Kosovë, ‘Farm
Market’ ofron produkte
ushqimore të kultivuara nga
familjet dhe bizneset e vogla
vendore. Çdo produkt këtu, nga
djathi e deri tek ajvari, nga reçeli
e deri tek mjalti, ka një tregim
unik për të treguar, një familje
pas saj, një traditë që ruhet e

kultivohet në secilën prej këtyre
familjeve”, ka shkruar Abdixhiku
në “Facebook”.
Ai ka pohuar se tregimet si këto
kanë nevojë për mbështetje
shtetërore. “LDK-ja e njeh mirë
rolin vendimtar që këto biznese
të vogla familjare luajnë në
ekonominë kombëtare. Prandaj
po flasim me to, siç dhe jemi të
përkushtuar për të krijuar një

mjedis ku ndërmarrje të tilla
mund të arrijnë potencialet më
të larta. Plani ynë parasheh,
përtej ofrimit të granteve,
aftësimit e formalizimit të
prodhuesve të vegjël, dhe
zhbërjen e gjithë burokracisë së
letrave, që është bërë tashmë një
mur i pakapërcyeshëm mes
shtetit dhe bizneseve të vogla
familjare”, është shprehur

Abdixhiku. 
Ai ka thënë se vizita në “Farm
Market” dhe biznese të tjera
familjare gjatë dy javëve të fundit
vetëm sa e kanë forcuar bindjen
e adresës së tyre zhvillimore. “Ne
duhet të mbrojmë, promovojmë
dhe fuqizojmë bizneset tona të
vogla. Ata janë shtylla kurrizore e
komunitetit dhe ekonomisë
sonë”, ka deklaruar Abdixhiku.

MITROVICË, 15 MAJ - Policia e
Kosovës, gjegjësisht Njësia për
Ndërhyrje të Shpejtë (NjNSh) e
Drejtorisë Rajonale të Policisë
Kufitare - Veriu, në vazhdën e
kryerjes së detyrave me qëllim të
parandalimit dhe luftimit të
kriminalitetit dhe dukurive
negative, ka shtuar aktivitetet për
parandalim të veprimtarive
penale në përgjithësi dhe

kontrabandës në veçanti. 
Gjatë patrullimit në fshatin
Bistricë kanë vërejtur një
automjet transportues/kamion
me targa vendore i cili ishte duke
lëvizur nga Republika e Kosovës
në drejtim të Serbisë. Personi i
dyshuar, porsa ka vërejtur njësinë
policore, e ka braktisur
automjetin duke e lënë atë të
ndezur dhe është larguar në

drejtim të panjohur. 
Gjatë kontrollit të realizuar në
automjet janë gjetur të ngarkuara
lëndë drunore të cilat dyshohet se
ishin të dedikuara për t’i dërguar
në Serbi.  
Lidhur me rastin janë ndërmarrë
të gjitha veprimet për procedura
të mëtutjeshme hetimore, ndërsa
automjeti i përfshirë në rast është
dërguar në SPMK - Leposaviq.

Parandalohet një rast i kontrabandës në veri 

MITROVICË, 15 MAJ - Me qëllim të
ngritjes së vetëdijes te
qytetarët sa i përket mbrojtjes
së ambientit, Drejtoria për
Mbrojtjen e Mjedisit dhe
Pyjeve në komunën e
Mitrovicës ka filluar mbajtjen e

ligjëratave në shkollat e
Mitrovicës për rëndësinë e
ruajtjes së ambientit. Këto
ligjërata po zhvillohen në
bashkëpunim me OJQ “REC”
dhe Shoqatën e Peshkatarëve
Sportivë Rekreativë “Ibri”.

Drejtori i Drejtorisë për
Mbrojtjen e Mjedisit dhe
Pyjeve, Egzon Sadiku, ka thënë
se procesi i vetëdijesimit për
mbrojtjen e mjedisit nëpër
shkollat e Mitrovicës ka ardhur
si rezultat i nevojës për një

edukim më të madh sa i përket
kësaj fushe. Ligjërues nga
DMMP ishte udhëheqësi i
Sektorit të Mbeturinave, Irfan
Peci.
Procesi i ndërgjegjësimit do të
vazhdojë edhe gjatë kësaj jave.

Drejtoria për Mbrojtje të Mjedisit dhe Pyjeve mban ligjërata për mbrojtje të mjedisit në shkollat e Mitrovicës

Vazhdon fushata sensibilizuese 
“Bëhuni pjesë e Policisë së Kosovës”

RAHOVEC, 15 MAJ - Drejtoria
Rajonale e Policisë - Gjakovë,
respektivisht Stacioni Policor në
Rahovec, ka vazhduar
promovimin e fushatës
sensibilizuese “Bëhuni pjesë e
Policisë së Kosovës”. Bazuar në
planin e veprimit, janë zhvilluar
aktivitete në të cilat u është bërë
thirrje qytetarëve të komuniteteve
pakicë për aplikim në konkursin e
shpallur nga Policia e Kosovës. Kjo
fushatë ka përfshirë takime me
përfaqësuesit e komuniteteve,

OJQ-ve, bashkësive lokale,
forumeve rinore, takime me
zyrtarët për barazi gjinore, takime
me nxënës të shkollave etj.
Në kuadër të Drejtorisë Rajonale të
Policisë në Gjakovë, respektivisht
në kuadër të Stacionit Policor
Gjakovë, Rahovec dhe Malishevë,
po vazhdojnë takimet informuese
me qytetarë dhe të interesuar, me
qëllim që të inkurajohen sa më
shumë pjesëtarët e minoriteteve
për të aplikuar në konkursin e
shpallur nga Policia e Kosovës,

duke qenë një mundësi e mirë për
të rinj e të rejat që t’i bashkohen
Policisë së Kosovës. “Policia e
Kosovës i shërben gjithë popullit të
Kosovës. Ky shërbim ofron
mundësi të barabarta të punësimit
për të gjithë shtetasit e Republikës
së Kosovës dhe mirëpret
aplikacionet nga të gjithë personat
e gjinisë mashkullore dhe
femërore nga të gjitha
minoritetet”, është bërë me dije në
njoftimin për medie të Policisë së
Kosovës.

Totaj pret në takim ambasadorin hungarez: 
Mbështetja e bizneseve është ndër prioritetet tona

PRIZREN, 15 MAJ - Kryetari i Prizrenit,
Shaqir Totaj, ka pritur të hënën në
takim ambasadorin hungarez Jozsef
Bencze, me të cilin ka diskutuar për
zgjerimin dhe forcimin e
bashkëpunimit të bizneseve të të
dyja vendeve, duke e rritur nivelin e
importit dhe eksportit. “Krijimi i

urave për bashkëpunim ekonomik
do të ndikojë në joshjen e
investitorëve potencialë të huaj që
do të përkthehej në zhvillim
ekonomik dhe hapje të vendeve të
reja të punës”, ka thënë Totaj. 
Me këtë rast, ambasadori Bencze ka
propozuar binjakëzimin e Prizrenit

me një qytet hungarez, duke i
paraprirë me bashkëpunim konkret
mes universiteteve të qyteteve të dy
vendeve, duke e rritur kështu
numrin e studentëve që studiojnë
në Hungari dhe shkëmbimit të tyre
në përgjithësi. “Kemi bashkëpunim
të mirë me komunën e Prizrenit,

qytetin tim të preferuar, dhe duam të
krijojmë një lidhje bashkëpunimi
me bizneset e Prizrenit. Ne kemi
hapur edhe konsullatë në Prizren
dhe mendojmë t’i thellojmë
marrëdhëniet në të gjitha fushat. 75
studentë të Kosovës studiojnë në
Hungari, por dëshirojmë ta rritim

këtë numër”, u shpreh ambasadori
Bencze.
Kryetari Totaj falënderoi
ambasadorin Jozsef Bencze për këtë
iniciativë, ndërsa premtoi se do të
krijohet klima e duhur për takimin e
biznesmenëve të Prizrenit me
organet hungareze të biznesit.

PRISHTINË, 15 MAJ - Ish-
ambasadori i Kosovës në
Shtetet e Bashkuara të
Amerikës, Avni Spahiu, ka
thënë për “Zërin e Amerikës” se
projekt-statuti për
Asociacionin e Komunave me
Shumicë Serbe, i paraqitur më
2 maj në Bruksel, cenon
parimet themelore të
pavarësisë së Kosovës. “Lidhur
me Asociacionin, të jetë një
bashkim komunash që nuk
rrezikon aspak sovranitetin e
Kosovës, por që ju bën të
mundur serbëve të Kosovës që
ta pranojnë Kosovën si vendin e
tyre”, ka thënë ai. 
Spahiu vlerëson se çfarëdo

zgjidhje për të drejtat e pakicës
serbe në Kosovë duhet të vlejë
edhe për pakicat e tjera në
rajon, përfshirë pakicën
shqiptare - Luginën e Preshevës
në Serbi. “Do të ketë zhvillime
të tilla. Është e paevitueshme,
madje lidhur edhe me pakicat e
tjera që jetojnë ta zëmë në
Serbi, Maqedoni dhe vende të
tjera. Në njëfarë mënyre kjo
hap ‘Kutinë e Pandorës’, që të
ndodhin situata të tilla.
Natyrisht gjendja e shqiptarëve
në Luginën e Preshevës është,
të mos e quaj alarmante, për
shkak të një diskriminimi pasiv
që po organizohet”, është
shprehur ai. 

Spahiu aktualisht udhëheq
Këshillin e Ambasadorëve të
Kosovës, i cili, thotë ai, synon
mbështetjen e vendit për
realizimin e interesave
shtetërore në marrëdhëniet
ndërkombëtare. “Tanimë
Kosova ka mbi 50 ish-
ambasadorë që kanë shërbyer
dhe që nuk janë më në
shërbim. Ata duan që ta japin
kontributin e tyre në aspektin e
këshilldhënies dhe të
mbështetjes pa pagesë të
Ministrisë sonë të Jashtme apo
të kujtdo qoftë që dëshiron t’i
ketë shërbimet tona”, ka thënë
ai.
Në kuadër të bashkëpunimit që

Këshilli i Ambasadorëve i
Kosovës ka me Këshillin e
Ambasadorëve Amerikanë, në

Prishtinë gjatë javës së kaluar
kanë qëndruar tetë ish-
ambasadorë amerikanë.

Spahiu: Projekt-statuti i propozuar për Asociacionin cenon parimet e pavarësisë së Kosovës

PRISHTINË, 15 MAJ - Deputeti i
Kuvendit të Kosovës nga
radhët e Lëvizjes Vetëvendosje,
Enver Dugolli, i është drejtuar
edhe njëherë me një shkresë
Zyrës së Prokuronit të
Specializuar në Hagë. Dugolli, i
cili është i mbijetuari i
masakrës së Dubravës, ka
thënë se i ka ofruar argumente
shtesë ushtruesit të detyrës së
Prokurorit të Specializuar, Alex
Whiting, se Gjykata Speciale ka

juridiksion të plotë për ta
hetuar këtë masakër. “Të
dashur qytetarë të Republikës
së Kosovës, sot prapë i kam
dërguar një shkresë u.d.
prokurorit të specializuar, z.
Alex Whiting. Kjo shkresë ofron
argumente shtesë duke u
bazuar në tri vendimet e
lëshuara nga vetë Gjykata
Speciale se i takon juridiksionit
lëndor. Pra, Gjykata Speciale ka
juridiksion lëndor mbi krimet

e kryera të forcave serbe gjatë
planifikimit dhe ekzekutimit të
masakrës së Dubravës. Në
bazë të argumenteve të
parashtruara me këtë shkresë,
nuk mbetet më asnjë dyshim:
prokurori i specializuar ka
juridiksion të plotë për ta
hetuar këtë rast. Si viktimë dhe
i mbijetuar i masakrës së
Dubravës, nuk do të pushoj së
kërkuari drejtësi”, ka shkruar
Dugolli në “Facebook”.

Deputeti Dugolli, edhe një shkresë për Specialen që ta hetojë masakrën e Dubravës

Faton DËRMAKU

PRISHTINË, 15 MAJ - Ish-kryetari i
Podujevës, Agim Veliu, është
shprehur i ashpër ndaj Shpejtim
Bulliqit dhe Ekrem Hysenit. “Kur
në një përballje televizive dalin
një ish-përfitues i LDK-së dhe një
mohues i LDK-së, aty veç debat
të argumentuar nuk mund të
ketë. Ndërsa kryetari mashtrues
po i thoshte të vetëmashtruarit
‘hajde flasim për projekte, se në
politikë të kam mundur’,
opozitari çile gur gojën. Nuk i
bënte goja t'ia numëronte
mëkatet kryetarit manipulator,
për dy vjet mashtrim të
qytetarëve”, ka shkruar Veliu në
“Facebook”. 
Ai ka shtuar se opozitari inferior,
që e mori timonin e LDK-së në
Llap si dhuratë, nuk e tha asnjë
fjalë të vetme për punët e
projektet e mëdha të bëra për
qytetarët e Llapit gjatë qeverisjes
së LDK-së për dy dekada. “Asnjë
kundërshtim ndaj krekosjeve të
kryetarit mashtrues, i cili po
lavdërohej me projektet e
trashëguara nga qeverisja e LDK-
së. Asnjë fjalë e argumentim
konkret për abuzimet e
vazhdueshme të kryetarit
arrogant me qeverisjen dhe
buxhetin e komunës.  Dhe tash
me të drejtë pyesin qytetarët,
aktivistët, anëtarët e
simpatizantët e LDK-së, çfarë

deshi dhe cili ishte qëllimi i
paraqitjes në një debat televiziv i
kryetarit të kontrabanduar të
LDK-së në Podujevë? Në qoftë se
ka dashur ta dëshmojë edhe
njëherë paaftësinë dhe
inferioritetin politik përballë një

mashtruesi të ardhur
aksidentalisht në krye të
komunës, atëherë ia ka dalë
plotësisht, siç ia doli edhe kryetari
manipulator ta dëshmojë
paturpësinë politike, duke i
numëruar si sukses projektet e

trashëguara nga qeverisja e LDK-
së”, ka shkruar Veliu.
Deputeti i LDK-së, Agim Veliu, ka
thënë se Llapi nuk e meriton një
kryetar komune që arrogancën e
ka si mjet komunikimi dhe
mashtrimin e manipulimin si

formë qeverisjeje. “As LDK-ja në
Llap nuk e meriton ta udhëheqë
një person indiferent e inferior,
që nuk guxon të flasë për
sukseset e qeverisjes së partisë, të
cilën mëton ta përfaqësojë”, ka
shkruar Veliu.

Veliu: Llapi nuk e meriton një kryetar 
komune arrogant, as LDK-ja një kryetar 

që nuk guxon të flasë

Faton DËRMAKU

PRISHTINË, 15 MAJ - Ministria e
Punëve të Jashtme dhe e
Diasporës e Kosovës, në
bashkëpunim me Ministrinë e
Punëve të Jashtme të Italisë,
Ambasadën e Republikës së
Kosovës në Itali dhe Agjencinë e
Tregtisë dhe Investimeve të
Italisë, ka organizuar
prezantimin e potencialit
ekonomik të Kosovës në Itali
dhe mundësitë për
bashkëpunim ekonomik. 
Kosova Country Presentation u
mbajt në selinë qendrore të
Agjencisë së Tregtisë dhe
Investimeve të Italisë në Romë -
“ICE”, me ç’rast përfaqësuesit
qeveritarë, ata të sektorit privat,
asociacionet dhe bizneset
prezantuan potencialin
ekonomik dhe mundësitë e
bashkëpunimit ndërmjet
Kosovës dhe Italisë. 
Hapja e kësaj ngjarjeje u bë nga
zëvendësministrja e Punëve të
Jashtme dhe e Diasporës e
Republikës së Kosovës, Liza
Gashi, dhe nënsekretarja e
Punëve të Jashtme dhe
Bashkëpunimit Ndërkombëtar
të Republikës së Italisë, Maria
Tripodi. Po ashtu, përmes një
mesazhi këtë ngjarje e
përshëndeti zëvendë-
skryeministri dhe Ministri i
Punëve të Jashtme i Italisë,
Antoni Tajani. Përfaqësuesit nga
të dyja qeveritë folën për të
përbashkëtat e dy vendeve dhe
për mundësitë e bashkëpunimit
ekonomik dhe tregtar. 
Zëvendësministrja Gashi në
fjalën e saj ka theksuar se

Kosova me zhvillimin e saj të
fundit po bëhet gjithnjë e më e
favorshme për investime në
Evropën Juglindore, me
popullsinë më të re në Evropë
dhe një ekonomi me mundësi
të rritjes së vazhdueshme.
“Pozicioni ynë gjeografik bën që
Kosova të jetë një vend i
favorshëm për qëndrime afër,
energji të rinovueshme, me një
potencial për ta transformuar
atë në një qendër transporti që
lidh Lindjen dhe Perëndimin”,
ka thënë Gashi. Po ashtu, palët

nga të dyja shtetet diskutuan
për mundësitë e partneritetit
ekonomik dypalësh në mes të
Kosovës dhe Italisë.  
Përfaqësuesit e të dyja vendeve
potencuan rëndësinë e
thellimit të marrëdhënieve
miqësore në fushat me interes
reciprok, veçanërisht sa i përket
bashkëpunimit ekonomik dhe
tregtar, dhe në fushën e
teknologjisë së informacionit,
me qëllim të zhvillimit të
mëtejshëm të bashkëpunimit
të shkëlqyer që Kosova ka me

Italinë. 
Në përmbyllje të kësaj ngjarjeje
të pranishmëve iu drejtuan
edhe ambasadorja e
Republikës së Kosovës në Itali,
Lendita Haxhitasimi, dhe
ambasadori i Republikës së
Italisë në Kosovë, Antonello de
Riu. Ata i falënderuan të
pranishmit, duke i informuar
në lidhje me forumin ekonomik
që pritet të mbahet në
Prishtinë.  
Delegacioni i Kosovës, i
kryesuar nga zëvendësministrja

Gashi, përbëhej nga
përfaqësues të Presidencës, të
qeverisë, nga sektori privat, si
dhe nga përfaqësues të
Shoqatës së Teknologjisë së
Informacionit dhe
Komunikimit të Kosovës, nga
Shoqata e Përpunuesve të
Drurit të Kosovës, Klubi i
Prodhuesve të Kosovës dhe
Shoqata e Përpunuesve të
Pemëve dhe Perimeve të
Kosovës, si dhe Shoqata e
Biznesmenëve dhe Zejtarëve -
Esnaf në Prizren.

Në Itali paraqitet potenciali 
ekonomik i Kosovës 

PRISHTINË, 15 MAJ - Ministri i
Bujqësisë, Pylltarisë dhe
Zhvillimit Rural, Faton Peci, ka
thënë se shumë shpejt pritet që
komunat e prekura nga
vërshimet si pasojë e reshjeve të
dendura të shiut gjatë këtij viti
të kompensohen. “Nga shtatori
i vitit të kaluar qeveria ka marrë
vendim për themelimin e një
sekretariati. Tash e tutje
kompensimet për të gjitha
veprimtaritë do të ekzekutohen
nëpërmjet këtij sekretariati. Ne
kemi informatën se tashmë

ekziston një raport final dhe
është dërguar në Ministrinë e
Financave dhe pritet që në
njërën nga mbledhjet e
qeverisë të ndodhë
kompensimi”, ka thënë Peci pas
takimit që kryeministri Albin
Kurti pati me kryetarët e
komunave. 
Komunat me dëmet më të
mëdha materiale si pasojë e
vërshimeve janë Mitrovica,
Skenderaj dhe Klina. E
deputetja e LDK-së, Hykmete
Bajrami, ka thënë se nga janari

kur kanë ndodhur vërshimet në
komuna e deri më sot asnjë
cent nuk e ka dhënë qeveria. “A
e di kjo qeveri sa familje sot janë
disa herë më keq ekonomikisht
krahasuar me kohën e
paravërshimeve. Si i kanë
përballuar këta qytetarë këto
pasoja? Çka thonë qytetarët e
këtyre komunave kur të
dëgjojnë se Kurti paska
premtuar sot plus 200 milionë
euro për komuna për vitin
2024”, ka shkruar Bajrami në
“Facebook”.

Qeveria thotë se komunat e prekura nga vërshimet së shpejti pritet të kompensohen

PRISHTINË, 15 MAJ - Ministri i
Bujqësisë, Faton Peci, ka
publikuar në “Facebook”
pamjet e disa lokaleve afariste
në qendër të Prishtinës, që
thotë se janë pronë e
ministrisë që ai udhëheq dhe
që rasti është denoncuar prej
shtatë muajsh. “Veprimtari që
ushtrohet kundërligjshëm
sepse s’ka se si të jetë ndryshe

kur edhe kundërligjshëm
janë ndërtuar e po në atë
mënyrë vazhdojnë të
funksionojnë”, ka shkruar
Peci.  Ai ka theksuar se, përveç
provave të deponuara në
polici e prokurori, ndihmë
rreth kësaj çështjeje ka
kërkuar edhe nga kryetari i
Prishtinës me të cilin janë
pajtuar që ta ndërmarrë

aksionin përmes
inspektoratit. “Përkundër
dakordimit, me gjasë nuk i ka
pa edhe tri kërkesat e
drejtuara përmes emailit, që
ta lirojë pronën e Ministrisë
dhe t’ia kthejë titullarit. Ata që
i kanë lejuar dhe mundësuar
këto veprimtari janë emra të
përveçëm e që prokuroria ka
fakte”, ka thënë ministri Peci.

Peci: Objektet pronë e Ministrisë së Bujqësisë po përdoren kundërligjshëm

Njerëzit janë një specie shoqërore,
suksesi evolucionar i të cilëve është
nxitur nga aftësia për të punuar së
bashku. Nëpërmjet bashkëpunimit,
ne kemi gjuajtur kafshë shumë më të
mëdha se ne, jemi zgjeruar në çdo
vend mjedisor, kemi nisur një
revolucion teknologjik dhe madje
kemi zbritur një njeri në Hënë – të
gjitha brenda 200,000 viteve.
Ndërsa këto arritje ndahen nga i
gjithë njerëzimi, nuk ka ndodhur e
njëjta jë me përfitimet e tyre. Kjo
sepse ne nuk evoluam për t’u bërë
një specie egalitare, por një specie
hierarkike. Pse?
Sipas etnografit dhe konsulentit të
lidershipit Simon Sinek, lidershipi –
dhe si pasojë statusi dhe pushteti –
është një kompromis. Fisi u kërkon
udhëheqësve t’i mbrojnë ata, të
sigurojnë që të gjithë të marrin
pjesën e tyre dhe të jenë të parët që
sakrifikojnë veten për të mirën e të
gjithëve. Në këmbim, fisi u bindet
vendime të liderit dhe i siguron
atij/asaj pjesën e luanit të burimeve.
Në të kaluarën e largët, kjo do të
nënkuptonte më shumë mish,
partnere dhe një jetë më e mirë për
ata që janë përgjegjës. Edhe sot nuk
ka ndryshuar shumë në këtë drejtim.
“Kjo është marrëveshja. Ky është
përkufizimi antropologjik i
lidershipit”, thoshte Sinek në një
intervistë. “Është gjithmonë e
balancuar. Përfitimet e lidershipit
nuk janë falas. Ato vijnë me koston e
interesit vetjak. Ato vijnë me koston e
kujdesit për ata që kemi në krye.”
Sinek paralajmëron se ky shkëmbim
vjen me një paralajmërim të
rëndësishëm. Domethënë, disa
liderë nuk e respektojnë pjesën e tyre
të marrëveshjes. Në fakt, problemi
është psikologjikisht më i thellë se
lideri i padrejtë i radhës.
Ne duam udhëheqës të cilët janë të
shoqërueshëm dhe që jetojnë sipas
një kodi virtyti. Por edhe nëse gjejmë
dikë që është i drejtë, i kujdesshëm
dhe bashkëpunues, sapo t’i japim
pushtetin, diçka ndryshon. Ata
bëhen më të prirur të përfshihen në
sjellje të vrazhda, egoiste dhe joetike,
që i pasurojnë në kurriz të të tjerëve.
Psikologu Dacher Keltner e quan
këtë “paradoksi i pushtetit” dhe ai e
ka studiuar në mjedise të ndryshme
si kampuset e kolegjeve, ekipet
sportive, vendet e punës dhe,
natyrisht, Kongresin e Shteteve të
Bashkuara.
Por nuk janë vetëm CEO-t, liderët
botërorë dhe yjet e sportit që bien pre
e ndikimit të pushtetit. Jepini dikujt
(ndokujt!) pak pushtet dhe ai/ajo ka
më shumë gjasa të marrë më shumë
nga kavanozi i biskotave të
përbashkëta.

Do të të kisha dhënë një
biskotë (por e hëngra)

Ne priremi të mendojmë për
pushtetin si shpërblim për ngjitjen
në katet e sipërme të shkallëve
shoqërore, por është gjithashtu
shumë më i gjerë se kaq. Psikologët e
përkufizojnë pushtetin thjesht si
aftësinë e një individi për të ndikuar
tek të tjerët edhe nëse ata përpiqen të
rezistojnë. Keltner e ngushton pak
këtë. Ai e konsideron pushtetin si

aftësinë e një personi për të
modifikuar gjendjet e të tjerëve, duke
siguruar ose mbajtur burime ose
duke dhënë ndëshkime. E
rëndësishmja, këto burime nuk
duhet të jenë materiale. Ato mund të
përfshijnë njohuri, vëmendje ose
dashuri.
Cilido qoftë përkufizimi që preferoni,
të dyja sinjalizojnë se diskutimi i
pushtetit nuk kufizohet vetëm tek
politikanët, udhëheqësit
organizativë dhe pasanikët e
mëdhenj. Çdokush mund të përdorë
pushtetin në kontekstin e duhur
shoqëror – siç sugjeron studimi i
ashtuquajtur “Përbindëshi i
biskotave” i Keltner.
Ja si funksionon: Keltner dhe
studenti i tij i atëhershëm Dan Ward
ftuan grupe të të njëjtit seks për të
hartuar rekomandime politikash për
çështjet sociale. Një anëtari të grupit
iu dha pushtet rastësisht, për t’u
dhënë pikë dy të tjerëve bazuar në
performancën e tyre. Pas 30
minutash punë, sinqerisht, të
mërzitshme, një eksperimentues do
të sillte një pjatë me pesë biskota për
një pushim të vogël. Kjo i lejonte dy
persona të merrnin një biskotë shtesë
ndërsa të tretin e linin pa biskotë.
Keltner dhe Ward zbuluan se
individët me pushtet jo vetëm që
kishin më shumë gjasa të merrnin një
biskotë të dytë, por edhe t’i hanin
biskotat e tyre në mënyrë më të
çrregullt. Ata hanin me gojë hapur,
përplasnin buzët dhe merakoseshin
më pak se mos i binin thërrimet në
këmisha.
Një studim tjetër i publikuar në Social
Justice Research u përpoq të
përsëriste rezultatet e Keltner dhe
Ward. Këtë herë, studiuesit ofruan
vetëm mjaftueshëm biskota për
secilin pjesëmarrës sa për të marrë
një, dhe, ofruan arsye për rolet e
caktuara. Në varësi të grupit, ata i
thanë pjesëmarrësit të autorizuar se
iu caktua pozicioni i tyre për një arsye
legjitime (të themi, aftësi), një arsye të
jolegjitime (favoritizëm) ose pa arsye.
Si më parë, pjesëmarrësit me pushtet
e rrëmbenin një biskotë të dytë më

shpesh. Është interesante se
udhëheqësit e legjitimuar ose atyre të
cilëve nuk u jepej asnjë arsye për rolin
e tyre merrnin më shpesh një biskotë
shtesë. Ata që e ndjenin pushtetin e
tyre të paligjshëm hanin mesatarisht
po aq biskota sa gjithë të tjerët.

Fuqia për të ndryshuar
zemrat dhe mendjet

Studimi Cookie Monster nuk është i
vetëm në sugjerimin se pushteti
ndryshon sjelljet sociale dhe etike të
dikujt. Në një seri studimesh të
botuara në Proceedings of the
National Academy of Sciences,
Keltner dhe psikologu Paul Piff
eksploruan se si njerëzit me status më
të lartë socio-ekonomik silleshin
ndryshe nga ata me status më të ulët
në situata të ndryshme.
Në eksperimentet e tyre laboratorike,
ata që u identifikuan si të klasës së
lartë u zbuluan se kishin më shumë
gjasa të:
Mbështetnin sjellje joetike.
Gënjenin gjatë negociatave.
Mashtronin për të rritur shanset për
të fituar.
Dhe merrnin karamele nga një
kavanoz me karamele, edhe pasi iu
tha se karamelet ishin për fëmijët në
laboratorin ngjitur.
Jashtë laboratorit, studiuesit
vëzhguan shoferët në një kryqëzim
për të parë se si vepronin rreth
automjeteve të tjera dhe
këmbësorëve. Ata zbuluan se
makinat që zakonisht lidhen me
status të lartë (Mercedes ose BMW)
kishin më shumë gjasa të prisnin
rrugën e automjeteve të tjera dhe të
mos e ulnin shpejtësinë në një
vendkalim këmbësorësh sesa një
Ford Taurus ose Pontiac Grand Am.
Psikologët supozojnë se arsyeja për
sjellje të tilla antisociale është se
pushteti ndryshon mënyrën se si ne
lundrojmë dhe përjetojmë botët tona
sociale. Na bën më të interesuar dhe
të orientuar drejt qëllimit, gjë që
mund të jetë një gjë e mirë (siç do ta
shohim). Por nga ana tjetër, kjo na

bën gjithashtu më pak të
kujdesshëm, empatikë dhe të
vëmendshëm ndaj rreziqeve – edhe
kur pasojat e një basti të keq mund të
prekin të tjerët.
Në një analogji, Keltner vuri në dukje
se si njerëzit që dëmtohen në lobet
frontale të trurit të tyre – një zonë e
lidhur me ndjeshmërinë,
vetëkontrollin dhe personalitetin –
bëhen më të vrazhdë, më impulsivë
dhe më të shkëputur nga të tjerët.
“Studimet tona laboratorike zbulojnë
se nëse u jep njerëzve pak pushtet, ata
duken si pacientë me traum në tru,”
tha Keltner në kanalin YouTube të
Universitetit të Kalifornisë. “Kur
ndihesh i pushtetshëm, humb
kontaktin me njerëzit e tjerë.”
Ndërsa pushteti nuk shkakton
tamam-tamam dëmtim të trurit,
studimet sugjerojnë se ndryshon
mënyrën se si truri ynë funksionon
në situata sociale. Një studim
monitoroi përgjigjet e trurit të
pjesëmarrësve me një EEG ndërsa
ata shikonin imazhe të shprehjeve
neutrale ose shqetësuese të fytyrës. Ai
zbuloi se pjesëmarrësit që u
identifikuan si të klasës së lartë kishin
një reagim të reduktuar ndaj
dhimbjes së të tjerëve pavarësisht se
vetë raportonin nivele më të larta të
ndjeshmërisë. Një studim tjetër
zbuloi se pjesëmarrës të tillë treguan
më pak aktivitet nervor në një
makinë fMRI kur përpiqeshin të
“përjetonin” emocionet e dikujt.

Lord Acton kishte të drejtë

Në këtë pikë, të dhënat duket se
priren në drejtimin e aforizmit të Lord
Acton: “Pushteti korrupton dhe
pushteti absolut korrupton
absolutisht”. Në fakt, Acton shkroi se
“pushteti tenton të korruptojë”, gjë që
është një dallim i rëndësishëm si për
kuptimin e tij ashtu edhe për
literaturën shkencore mbi pushtetin.
Si fillim, kërkimi mbi pushtetin është
relativisht i ri dhe ka kufijtë e tij.
Shumë nga këto studime kanë
madhësi të ulëta të mostrës dhe është
sfiduese të kontrollohen për shumë

variabla të jetës, kur bëhet fjalë për
gjëra të tilla si pushteti. Përpjekjet për
të parë ndjenjat e pushtetit në një
laborator, për shembull, mund të
mos çojnë në të njëjtat ndjenja
subjektive të fuqizimit të përjetuara
nga të pushtetshmit në jetën e
përditshme. Këto cilësi janë të
vështira për t’u vlerësuar në mënyrë
adekuate në një laborator ose
nëpërmjet pyetësorëve.
Në mënyrë të ngjashme, treguesit e
lidhur të pushtetit dhe statusit socio-
ekonomik të përdorur në disa
studime mund të ngatërrojnë
rezultatet.
Së dyti, ne kemi injoruar gjysmën
tjetër të monedhës së pushtetit:
aftësinë e tij për të lartësuar gjithashtu
tipare të virtytshme. Studimet kanë
treguar se pushteti mund t’i
ndihmojë njerëzit të bëhen më të
sigurt, optimistë dhe krijues. Ai
gjithashtu mund t’i ndihmojë njerëzit
të kontrollojnë më mirë vëmendjen e
tyre dhe të marrin rreziqe – gjë që
mund të jetë një tipar pozitiv kur
rreziqet në fjalë janë të nevojshme
dhe të matura.
Edhe Eksperimenti i Burgut të
Stanfordit – një eksperiment
famëkeq me vlerë të dyshimtë
shkencore – tregon se marrëdhënia
midis pushtetit dhe korrupsionit nuk
është aq e qartë. Ai u përpoq të
simulonte një mjedis burgu dhe të
shqyrtonte se si dinamika e pushtetit
ndryshoi sjelljen midis
pjesëmarrësve “roje” dhe “të
burgosur”. Megjithatë, siç vëren
psikologu Scott Barry Kaufman, jo
çdo roje u deh në mënyrë abuzive
me pushtetin. Disa ishin aktivisht të
sjellshëm me të burgosurit, madje
bënin porosi për ta dhe plotësonin
kërkesa të dobishme.
“I vënë në përdorim të mirë, pushteti
mund të ketë një efekt tepër pozitiv te
njerëzit. Ka kaq shumë mësues,
shefa, politikanë, humanitarë dhe të
tjerë të dhembshur që zotërojnë
pushtetin, të cilët vërtet duan ta
bëjnë botën një vend më të mirë”,
shkruan Kaufman në Revistën
Greater Good.

Paradoksi i pushtetit. Çfarë e shkakton 
metamorfozën e udhëheqësve 

SKENDERAJ, 15 MAJ - Kryetari i
komunës së Skenderajt, Fadil
Nura, e ka vizituar portierin e
Drenicës, Altin Gjokaj, në
shtëpinë e tij. Nura i ka uruar

shërim të shpejtë dhe rikthim
të fuqishëm portierit të
Përfaqësueses së Kosovës U21.
“Javë të mbarë! Nga vizita në
shtëpinë e familjes mikpritëse

të Altin Gjokajt, portierit të
skuadrës së Drenicës dhe
Kosovës U-21, me qëllimin për
t’i uruar shërim të plotë, pas një
lëndimi të frikshëm të papritur

në fushën e futbollit, dhe me
dëshirën që të kthehet më i
fortë së kurrë te shokët e
skuadrës!”, ka shkruar Nura në
“Facebook”. 

Nura viziton portierin Gjokaj: Urojmë të kthehet edhe më i fortë 

Veton ZYMBERI, redaktor i sportit

Sonte mësohet finalisti i parë i Ligës së Kampionëve 
MILANO, 15 MAJ (ER) - Një javë
pas gëzimit të madh për fitoren
në ndeshjen e parë
gjysmëfinale të Ligës së
Kampionëve, Interi synon që
sonte (e martë) ta përfundojë
punën kundër rivalëve të
qytetit, AC Milan. “Nerazzurri”
ka dy gola epërsi dhe është më
afër ta sigurojë finalen e
madhe që zhvillohet muajin e
ardhshëm, derisa në anën
tjetër as “Rossonerët” nuk do të
dorëzohen dhe do ta kërkojnë
përmbysjen. Interi nuk pati
sezon edhe aq të mirë në
Serinë A, por në ndeshjet e
fundit po arrin rezultate të

mira dhe në përballjen e parë
arriti fitore me dy golat e
shënuara nga Edin Dzeko dhe
Henrikh Mkhitaryan. 
Milan Skriniar dhe Joaquin
Correa janë dy mungesat e
Interit për këtë ndeshje shumë
të rëndësishme, derisa Milani
do të jetë pa Junior Messias,
Rade Kruniq dhe Ismael

Bennacerin. Lajm i mirë për
kuqezinjtë është rikthimi i
Rafael Leao. Në fundjavë Interi
konfirmoi formën e mirë ku
fitoi ndaj Sassuolos me rezultat
4-2. Tash kjo skuadër renditet
në pozitën e katërt me 66 pikë,
një pikë më shumë se Milani.
Kuqezinjtë pësuan humbje
nga Spezia me rezultat 2-0.

Fituesi nga kjo ndeshje në
finalen e Stambollit përballet
me fituesin e ndeshjes

Manchester City - Real Madrid,
e cila zhvillohet të mërkurën
në mbrëmje.

PRISHTINË, 15 MAJ - Xhudistja
Distria Krasniqi është renditur e
para në botë. Kështu tregon
renditja e re e publikuar nga
Federata Ndërkombëtare e
Xhudos. Krasniqi në kategorinë
deri në 52 kilogramë ka marrë 7
mijë e 275 pikë. Pas saj është
renditur xhudistja britanike
Chelsie Giles, e cila ka marrë 7
mijë e 10 pikë. E treta është
japonezja Uta Abe, e cila i ka 6
mijë e 800 pikë. Distria Krasniqi
në Lojërat Olimpike “Tokyo
2020” ka arritur ta fitojë
medaljen e artë. Ajo, po ashtu,
në disa Kampionate Evropiane

dhe Botërore është stolisur me
disa medalje, të arta, të
argjendta dhe të bronzta. “Për
një ditë të mirë... Pamje e bukur
për vendin tonë. Rezultatet në
shumë gara Distrian e ngritin
në pozitën e parë në ranglistën
Botërore! E arta në World Judo
Mastersin e Jerusalemit dhe
Grand Slamin e Parisit si dhe
medalja e Botërorit 2022 dhe
medaljet e tjera janë sukseset që
garuesen tonë e bëjnë lidere në
ranglistën Botërore. Kjo pamje
tregon që Kosova jonë e vogël
është mbi të gjitha...”, ka
shkruar Kuka në “Facebook”.

Zeka: Çmimi u dedikohet ‘Skifterave’
PRISHTINË, 15 MAJ - Federata e
Futbollit e Kosovës dhe
sponsori i Superligës, Albi Mall,
vazhdojnë ta japin çmimin
“Ylli i javës”. Ky çmim për javën
e 34-t në elitë i ka takuar
futbollistit të SC Gjilani,
Mevlan Zeka. 
Komisioni i veteranëve të
futbollit vendosi që epiteti i
yllit të javës për këtë javë t’i
takojë futbollistit të SC Gjilani,
pasi në ndeshjen kundër
Dritës ishte një nga më të
angazhuarit dhe tregoi lojë
shumë të mirë. Përveç kësaj, ai

realizoi edhe golin e barazimit
nga penalltia, duke qenë më
meritori që Gjilani mori një
pikë në derbi.
Sulmuesi anësor i SC Gjilani u
shpreh i lumtur që mori këtë
çmim, derisa theksoi se
skuadra e tij është afër arritjes
së objektivave të këtij edicioni.
“Kënaqësi e veçantë të
shpallesh ‘Ylli i javës’, sidomos
në ndeshjen derbi të qytetit,
kur dihet rivaliteti i dy klubeve.
Personalisht po kaloj në një
formë të mirë te SC Gjilani dhe
po e ndihmoj skuadrën drejt

arritjes së objektivave, pasi tani
jemi në finale të Kupës dhe
shumë afër sigurimit të
plasmanit në Evropë. Për
formën time padyshim që
duhet t’i falënderoj
bashkëlojtarët dhe shtabin
teknik, të cilët më kanë
ndihmuar shumë. Ky çmim u
dedikohet tifozëve ‘Skifterave’
të cilët, pavarësisht prej
rrugëtimit tonë, e që nuk ka
qenë i lehtë, na kanë qëndruar
gjithmonë afër gjatë tërë vitit”,
ka thënë Zeka për faqen
zyrtare të FFK-së.

FORMACIONET E MUNDSHME: 

Inter: Onana; Darmian, Acerbi, Bastoni; Dumfries, Barella,
Calhanoglu, Mkhitaryan, Dimarco; Martinez, Dzeko. 

Milan: Maignan; Calabria, Tomori, Kjaer, Hernandez; Tonali,
Pobega; Diaz, Leao, Saelemaekers; Giroud.

Distria Krasniqi 
renditet e para 
në botë

Barcelonë, 15 maj - Barcelona
ka rikthyer titullin e
kampionit në La Liga pas
katër vjetësh. Katalunasit janë
shpallur matematikisht
kampionë katër xhiro para
fundit të sezonit, ku kanë 85
pikë pas 34 ndeshjeve të

zhvilluara. Pas triumfit,
trajneri Xavi Hernandez ka
thënë se është bërë një punë
e mirë ku kanë kaluar 10
muaj me shumë sakrifica.
“Ndjenjë e mrekullueshme.
Një punë e bërë mirë. E gjithë
kjo filloi korrikun e kaluar.

Ishin 10 muaj punë dhe
sakrifica. Tifozët dhe klubi e
meritojnë. Titulli na jep
stabilitet dhe besim se gjërat
po shkojnë mirë. E vulosëm
kampionatin me një ndeshje
fantastike. Ne ishim të
shkëlqyer”, ka thënë Xavi.

“Ekipi përfundimisht u
qetësua dhe kundërshtarët u
treguan krenarë. Ne fituam La
Ligën në një derbi, që nuk
është një gjë e zakonshme.
Ishte një skenar i veçantë dhe
ne e diskutuam para
ndeshjes”, ka deklaruar Xavi.

Xavi: Për titull janë dashur 10 muaj punë dhe sakrificë e madhe 

Laporta: Do të bëjmë gjithçka për ta
rikthyer Messin 
Presidenti i Barcelonës, Juan Laporta, i ka siguruar tifozët se
do të bëjë gjithçka për ta rikthyer Lionel Messin në “Camp
Nou” gjatë verës. Në deklaratat e tij në emisionin në “Twitter”
“Jijantes”, Laporta ka deklaruar se skuadra do të bëjë gjithçka
për të rikthyer La Pulgën: “Do të bëjmë gjithçka që
mundemi”. Vlen të theksohet se gjatë festimeve për fitimin e
titullit, tifozët e Barcelonës kanë brohoritur në mënyrë
ritmike emrin e Messit.

Pochettino këtë javë nënshkruan me
Chelsean
Mauricio Pochettino së shpejti do të jetë në krye të gjigantit
anglez Chelsea. Pas shkarkimit të Graham Potterit, “Blutë e
Londrës” kanë qenë në kërkim të trajnerit të ri. Sipas
raportimeve të fundit, londinezët tashmë kanë vendosur se
cili trajner do ta udhëheqë ekipin e tyre nga qershori i këtij
viti. Fabrizio Romano njofton që Mauricio Pochettino do të
jetë në Londër këtë javë për ta nënshkruar kontratën si
trajner i ri i Chelseas, që pritet të jetë e vlefshme deri në
qershor 2026. Strategu argjentinas do të fillojë të diskutojë për
planet e transferimit me klubin. Sulmuesi i ri dhe mesfushori
i ri do t’i bashkohen Chelseat me siguri.

Spalletti: Duhet ta kemi një skuadër
konkurruese edhe në sezonin tjetër

Napoli i saposhpallur kampion në Serinë A u mund 0-2 nga
Monza, një rezultat që nuk prish festën e skuadrës së trajnerit
Luciano Spalletti. “Nuk ishim të përqendruar sa një javë më
parë. Fitorja e titullit ndikoi, pasi lojtarët nuk dhanë atë që
duhej të jepnin. Nuk ishim mjaftueshëm të motivuar”, ka
thënë Spalletti.
Gjithsesi, trajneri i Napolit mendon më shumë për të
ardhmen, me shpresën që të ketë sërish një skuadër
kompetitive si në Serinë A ashtu edhe në Evropë. “Tani që
fituam titullin duhet të mendojmë për të ardhmen, për të
pasur një skuadër konkurruese edhe në sezonin tjetër. Duhet
të mendojmë që tani për ta sistemuar ekipin dhe jo të lëvizim
në sekondën e fundit. Mendoj se i kemi të gjitha mundësitë
për të bërë një skuadër kompetitive. Kemi disa futbollistë në
shënjestër për të ardhmen. Shpresoj që klubi të lëvizë si
duhet dhe shpejt, pasi kështu mund të jemi
kompetitivë në të gjitha frontet”, ka deklaruar Spalletti. 

Verstappaeni thumbon Hamiltonin:
Russelli ka më shumë shanse për t’u
shpallur kampion
Max Verstappen, dy herë kampion bote në Formula 1,
shprehet se i trembet më shumë George Russellit se Lewis
Hamiltonit, dy britanikët që pilotojnë makinën Mercedes.
Holandezi beson se i riu britanik është më i aftë se 7 herë
kampioni i botës dhe se me shumë gjasa do të shpallet
kampion. “E njoh George që në garat kart dhe është mjaft i
fortë. Për mendimin tim, ka potencialin e duhur për të qenë
kampion bote në Formula 1 dhe mendoj se aktualisht ka më
shumë shanse se Hamiltoni për t’ia dalë mbanë”, u shpreh
Max Verstappeni. “Unë shoh punët e mia te Red Bulli, por
studioj edhe rivalët e mi e mendoj se Russelli e Leclercu janë
dy rivalët e fortë të mi, bashkë me Perezin, natyrisht. Edhe
Hamiltoni e Alonso janë kandidatë të fortë, por besoj se ka
ardhur koha e të rinjve, që kanë më shumë guxim dhe
dëshirë”, u shpreh Verstappeni.

SHKURT 

Adrien Rabiot do të jetë lojtar
i lirë në fund të sezonit kur
kontrata e tij me Juventusin
të skadojë dhe “L’Equipe”
raporton se Manchester
Unitedi po përpiqet për të
përfituar nga ky rast. 28-

vjeçari deri më tani ka
kontribuar me 11 gola dhe
katër asistime në 43 paraqitje
konkurruese për Juventusin
këtë sezon, duke gjetur
formën e tij në një rol më të
avancuar nën drejtimin e

trajnerit Max Allegri. Unitedi
kishte qenë tashmë në
bisedime të avancuara me
Rabiot gjatë verës pasi
diskutoi një tarifë transferimi
me Juven, por nuk arriti të
pajtohej me kushtet

personale me nënën dhe
agjenten e Rabiot,
Veronique. U raportua se ata
po kërkonin një pagë prej të
paktën 10 milionë eurosh në
sezon. Sipas “L’Equipe”, klubi
i Ligës Premiere është i

përgatitur të tentojë përsëri,
pasi Erik ten Hag është një
admirues i francezit.
Juventusi e mori Rabiotin si
lojtar të lirë kur u largua nga
Paris Saint-Germain në
korrik 2019.

Unitedi rikthen interesimin e Rabiotit 

GJILAN, 15 MAJ - KV Drita është
kurorëzuar me titullin e shtatë në
histori të klubit, duke arritur fitore
sensacionale me përmbysje në
serinë e finaleve. Ndeshja e pestë,
dhe e fundit e kësaj serie, solli një
tjetër pasqyrë fenomenale të
volejbollit, në palestrën e
stërmbushur me mbi 3 500
spektatorë. Me një koreografi të
veçantë dhe me praninë e tifozëve
“Intelektualëve” dhe “Shqiponjat e
zeza”, spektakli ishte i garantuar. 
Në hapje të ceremonisë, presidenti i
FVK-së, Bahri Gjinovci, u shpërndau
fanellat e Përfaqësueses së Kosovës
në Volejboll kryetarit të Gjilanit,
Alban Hyseni dhe drejtorit për sport
në Skenderaj, Alban Berisha.
Ndeshja nisi me rivalitet të
jashtëzakonshëm dhe me
ndryshime të shpeshta në epërsi,
duke u konkretizuar me fitoren e
Dritës 25:22. Setin e dytë Skenderaj e
nisi më mirë. Skuadra nga Drenica
madje pati epërsi të vazhdueshme
në rezultat, e cila u humb befasisht
në fazën e fundit të setit, falë një serie
prej 6:0 të Dritës. Gjilanaset
triumfojnë 25:22 edhe në setin e

dytë. Pas epërsisë prej 2:0 të Dritës,
Skenderaj s’kishte çka të humbte
dhe shkoi me të gjitha forcat, por
presioni psikologjik nga
disavantazhi e bëri të veten, duke
ngecur në gjysmën e dytë të setit të
tretë. Drita e shfrytëzoi, duke
avancuar deri në 8 pikë, e tendenca
për rikthim e Skenderajt ishte vonë,
duke u kufizuar në 21 pikë. Drita
triumfoi në fund me pikën e fundit
të këtij edicioni, që mbajti
autorësinë e Venera Kadriut. 
Në ceremoninë e ndarjes së

çmimeve, medaljet për vendin e
dytë u dhanë nga anëtari i bordit,
Abedin Mehani, drejtori i Sportit në
Skenderaj, Alban Berisha dhe
nënkryetarja e Gjilanit, Leonora
Morina Bunjaku.
Medaljet e arta u ndanë nga kryetari
i Gjilanit, Alban Hysenj, nënkryetarja
e FVK-së, Mimoza Shkodra Bislimi
dhe sekretari i përgjithshëm i FVK-
së, Valon Nikqi.
Kapitenes Adelajda Prenga trofeun
ia dorëzoi presidenti i FVK-së, Bahri
Gjinovci.

KV Drita mbron titullin e kampiones

BOSTON, 15 MAJ - Bostoni është
ekipi i dytë finalist i “play-off”-it
në Konferencën e Lindjes, pas
fitores 112-88 ndaj Philadelphias
në ndeshjen e shtatë dhe të
fundit gjysmëfinale. Skuadra e
Celticsit fitoi 4-3 me ndeshje,
duke siguruar kështu një biletë

për në finalet e këtij kahu në
NBA. Fitorja mban emrin e
Jayson Tatumit, që realizoi 51
pikë, duke qenë në një mbrëmje
magjike. Mirë u paraqit edhe
borën me 25 pikë, ndërsa te

Philadelphia zhgënjyen të gjithë
lojtarët “big”, përfshirë edhe Joel
Embiidin, i shpallur MVP një javë
më parë (15 pikë). Në finalet
“play-off” të Konferencës së
Lindjes, skuadra e Bostonit do të

luajë ndaj Miami Heatit dhe do ta
ketë në favor faktorin fushë. Të
martën nisin ndeshjet finale në
Konferencën e Perëndimit, ku
Denveri pret në fushën e tij
ekipin e lakersave.

Bostoni, finalisti i dytë në 
Konferencën e Lindjes 

Konferenca e Lindjes, “Play-off” - Gjysmëfinale

Boston - Philadelphia 112-88 (4-3)
New York - Miami (2-4)

Konferenca e Lindjes, “Play-off” - Gjysmëfinale 

Boston - Miami

Konferenca e Perëndimit, “Play-off” - Gjysmëfinale

Denver - Phoenix (4-2)
Golden State - Lakers (2-4)

Konferenca e Perëndimit, “Play-off” - Gjysmëfinale
Denver - Lakers  



12 E MARTË, 16 MAJ 2023 PUBLICITET 

nëse aplikohet

online



13E MARTË, 16 MAJ 2023PUBLICITET

P R I S H T I N Ë



14 E MARTË, 16 MAJ 2023 PUBLICITET 



15E MARTË, 16 MAJ 2023PUBLICITET



16 E SHTUNË, 13 MAJ 2023 PUBLICITET 



17E MARTË, 16 MAJ 2023PUBLICITET

Çdo palë e interesuar mund të bëjë ankesë pranë Autoritetit Kontraktues, në bazë të nenit 14 te 
Rregulloren për dhënie me qira te pronës së paluajtshme të Trepçës Sh.A. me numër protokolli 
119 date 11.01.2021.

- “T Mobile Shop” SH.P.K. shpall të
pavlefshme certifikatën e biznesit me
nr. 811302223.

- Milazim Maliqi B.I. emri Tregtar
N.T.P. “Fitimi” shpall të pavlefshme
certifikatën e biznesit me nr. Unik
Identifikues 810455429.

- Gjemajl Kocinaj shpall te pavlefshme
dëftesat e kl l - Vlll shfmu " Leke
Dukagjini " Prizren. 

- Anes Atallahu shpall te pavlefshme 4
dëftesa dhe diplomën QK "11 Marsi "
Prizren.

- Faik Haskuka shpall te pavlefshme
diplomën shmm " Luciano Motroni "
Prizren.

- Oltion Texhbecaj shpall te
pavlefshme dëftesat e kl Xl, Xll
Gymnazium Loyola Prizren.

- Blerta Statovci, shpall të pavlefshme
dokumentet e shkollës së mesme
“Don Bosko” Prishtinë, nga viti I, II, III
si dhe Diplomën.

- Brahim Ibishi shpall te pavlefshme
dëftesat 1 deri 8 se shkollës fillore
''Sefedin Smakolli.

- Mentori B.I shpall te pavlefshme
certifikatën e biznesit me NRB
601640726.

- Afrim Smjali shpall te pavlefshme
diplomën e shkollës se mesme
''Arkitekt Sinani''.

- Autoservis Beni-VW AUDI-VAG
shpall te pavlefshme certifikatën e
biznesit me NRB 80273029.

- Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve në
Mitrovicë. Për informata më të
hollësishme mund të na kontaktoni në
këtë numër të telefonit:049-392-275 

- Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e
veçanet me pamje nga parku me çmim
sipas marrëveshjes tel: 045-891-338 ose
049-616-139 

- Lëshoj banesën me qira në lagjen Bregu
i Diellit te Furra "Qerimi2", i ka dy dhoma
të fjetjes, sallon me kuzhinë, shpajz dhe
dy ballkona. Për info 044/332-640. 

- Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640. 

- Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për
informata më të hollësishme na
kontaktoni në numrin e tel: viber
+37744162783 dhe 049/900-994. 

- Lëshoj banesën me qira ne lagjen Bregu
i Diellit 2 te banesat e bardha, afër
Shkollës Iliria banesa është dy dhomshe e
mobiluar komplet, për info lajmërohuni
në tel: 044/262-940 dhe 049/ 737-867. 

>> SHPALLJE TË VOGLA <<


